
Nikamadevakhyadvijakritam Balakrishna Stotram

நிகாமதே³வாக்²யத்³விஜக்ரு’தம் பா³லக்ரு’ஷ்ணஸ்தோத்ரம்

ஏவம்வித⁴ம் து மாம் த்⁴யாயந் பூஜ்ய ஸந்மாந்ய மாநத³ ।
அவாப்ஸ்யஸி த்⁴ருவம் தாத ஶாஶ்வதம் மேऽக்ஷரம் பத³ம் ॥ 48॥
இத்யேவம் போ³தி⁴தோ விப்ரோ நிகாமதே³வ ஆத்³ரு’த: ।
மஹாஹர்ஷம் ஸமாபந்ந:ஸாமோவாச து நிர்ப⁴யம் ॥ 49॥
ந்ரு’த்யந் கா³யந் ஹஸந் தே³ஹம் கூர்த³யந் சேஷ்டயந் முஹு: ।
உவாசாऽऽவேஶயோகே³ந நிர்ப⁴யம் ஸாம கா³யநம் ॥ 50॥
“பா³லக்ரு’ஷ்ணம் ப்ரபந்நோऽஸ்மி கிம் மே கால: கரிஷ்யதி ।
அக்ஷரேஶம் பரமேஶம் ப்³ரஹ்மேஶம் புருஷோத்தமம் ॥ 51॥
ஶங்க²சக்ரக³தா³பத்³மதா⁴ரிணம் பரமேஶ்வரம் ।
அதோ⁴க்ஷஜம் ப்ரபந்நோऽஸ்மி கிம் மே ம்ரு’த்யு: கரிஷ்யதி ॥ 52॥
அநாதி³ஶ்ரீக்ரு’ஷ்ணநாராயணம் ஶ்ரீபதிமச்யுதம் ।
கோ³பாலஜம் ப்ரபந்நோऽஸ்மி கிம் மே மாயா கரிஷ்யதி ॥ 53॥
ஸர்வாவதாரிணம் ஸர்வஶக்திஸேவிதமாத⁴வம் ।
காம்ப⁴ரேயம் ப்ரபந்நோऽஸ்மி கிம் மே பாபம் கரிஷ்யதி ॥ 54॥
குங்குமவாபிகாதீர்த²ம் லோமஶஸ்ய ஶுபா⁴ஶ்ரமம் ।
அஶ்வஸர: ப்ரபந்நோऽஸ்மி கிம் மே கர்ம கரிஷ்யதி ॥ 55॥
ப⁴க³வந்தம் ஸர்வதா⁴ம்நாம் நாராயணநராயணம் ।
ராதா⁴காந்தம் ப்ரபந்நோऽஸ்மி கிம் மே த்ரு’ஷ்ணா கரிஷ்யதி ॥ 56॥
மாயாதாரம் க்ரு’ஷ்ணநாராயணம் ஶ்ரீமாத⁴வீபதிம் ।
மாணிகீஶம் ப்ரபந்நோऽஸ்மி கிம் மே காம: கரிஷ்யதி ॥ 57॥
ஸர்வாந்தர்யாமிணம் ஸாக்ஷாத்³பா³லயோகி³நீஸ்வாமிநம் ।
பரமேஶம் ப்ரபந்நோऽஸ்மி கிம் மே ப்⁴ராந்தி: கரிஷ்யதி ॥ 58॥
அக்ஷரேஶம் ச முக்தேஶம் முக்தாநிகாபதிம் ஹரிம் ।

ப்³ரஹ்மப்ரியேஶம் ப்ராப்தோऽஸ்மி கிம் மே ஸம்பத் கரிஷ்யதி ॥ 59॥
ஈஶ்வரேஶம் சேஶ்வராணீபதிம் ஹரிப்ரியாபதிம் ।
ப்ரபு⁴ம்பதிம் ப்ரபந்நோऽஸ்மி கி மே தம: கரிஷ்யதி ॥ 60॥
பத்³மாவதீஸ்வாமிநம் ச ஜட³சேதநவர்திநம் ।
லக்ஷ்மீநாத²ம் ப்ரபந்நோऽஸ்மி கிம் வாஸநா கரிஷ்யதி ॥ 61॥
ஏகரூபம் ப³ஹுரூபம் விஶ்வரூபம் து பா³லகம் ।
ஸதாம் பதிம் ப்ரபந்நோऽஸ்மி கிம் மே ப³ந்த: ⁴ கரிஷ்யதி”॥ 66॥
“ௐ நம:ஶ்ரீக்ரு’ஷ்ணநாராயணாய பதயே ஸ்வாஹா” ।
நமோऽக்ஷரநிவாஸாய நமோ கோ³லோகவாஸிநே ॥ 63॥
நமோ வைகுண்ட²நாதா²ய நம:ஶ்ரீபுரவாஸிநே ।
நமோ லலிதாகாந்தாய ஸர்வகாந்தாய தே நம:॥ 64॥
பா³லயோகி³நீகாந்தாய ப³த்³ரீகாந்தாய தே நம: ।
நிகாமதே³வநாதா²ய வாஸுதே³வாய தே நம:॥ 65॥
நமோऽம்ரு’தநிவாஸாய நமோऽவ்யாக்ரு’தவாஸிநே ।
நம:கைலாஸவாஸாய ஹிரண்யக³ர்ப⁴வாஸிநே ॥ 66॥
நம:ஸித்³தா⁴தி⁴வாஸாய நம:ஸுராதி³வாஸிநே ।
நம: பித்ரு’நிவாஸாய நமோ மாநவரூபிணே ॥ 67॥
நம:ஸர்வநிவாஸாய நமோ மதா³த்மவாஸிநே ।
ஸுரேஶ்வரீஹ்ரு’தி³ஸ்தா²ய நமோऽநந்தஸ்வரூபிணே ॥ 68॥
நமோ தே³ஹேந்த்³ரியப்ராணாந்தராத்மவாஸிநே ஸதா³ ।
நமஸ்தே பரமாநந்த³ நமஸ்தே ஜ்ஞாநஸம்ப்⁴ரு’த ॥ 69॥
நமஸ்தே ஜ்ஞாநவிஜ்ஞாநப்ரத³ஶ்ரீபுருஷோத்தம ।
நமஸ்தே விஶ்வக்ரு’த்³விஷ்ணோ நமஸ்தே ஸர்வகாரண ॥ 70॥
நமஸ்தே கோ³பகோ³பீஶ நம:ஸர்வார்த²ஸாத⁴க ।
நமஸ்தேऽநுக்³ரஹதா³தர்நமஸ்தே மோக்ஷத³ ப்ரபோ⁴ ॥ 71॥
ஜய க்ரு’ஷ்ண ஜய விஷ்ணோ மமாऽப⁴யத³ மாத⁴வ ।
ஜய ஶாந்த சிதா³நந்த³ஸச்சிதா³நந்த³ கேஶவ ॥ 72॥

ஜய ஜீவ ஜயத³ த்வம் ஜய ஸாக்ஷாஜ்ஜநார்த³ந ।
ஜய ஶாஸ்த்ராதி³ஸந்ந்யஸ்தபீ³ஜக³ர்பா⁴த்³யுபாஸந ॥ 73॥
த்வம் கு³ருஸ்த்வம் பிதா ப்⁴ராதா ஸுஹ்ரு’த்³ப³ந்து: ⁴ ப்ரஸூர்மம ।
த்வம் மோக்ஷஸ்த்வம் பராநந்த³ஸ்த்வம் மே ஸர்வஸ்வமச்யுத ॥ 74॥
த்வமுத்³த⁴ர்தா ச பாதா ச நேதா த்வம் விரதிர்ப⁴வாந் ।
ஜக³த் ஸர்வம் தவ ரூபரூபிதம் ஸம்ப்ரகாஶதே ॥ 75॥
த்வம் பரப்³ரஹ்ம ப⁴க³வந் தே³வாத்³யைஸ்து து³ராஸத:³ ।
மயா த்வாஸாதி³தஶ்சாऽத்ர பா³லயோகி³நீவைப⁴வாத் ॥ 76॥
கஸ்த்வாம் ஜாநாதி சாத்மேஶ முக்தக³ம்யம் பராத்பரம் ।
ஸநாதநபுமாம்ஸம் தம் புராணபுருஷோத்தமம் ॥ 77॥
பரம் ரூபமஜாந்தோ தி³வௌகஸோ மஹர்ஷய: ।
அவதாரமயீமூர்தீஸ்தே ப⁴ஜந்தி ஸுகோ³சரா:॥ 78॥
அவதாரா ப⁴ஜந்தே த்வாம் புமாம்ஸமவதாரிணம் ।
நாராயணா அஸங்க்²யாஸ்த்வாம் ப⁴ஜந்தே பரமாயணம் ॥ 79॥
நாராயண்யஶ்ச முக்தாந்யஸ்த்வாம் ப⁴ஜந்தே பரம் பதிம் ।
ஸந்தோ முக்தாஸ்த்வாம் ப⁴ஜந்தே ஸர்வாவஸ்தா²ஸு ஸத்பதிம் ॥ 80॥
தவாऽஜ்ஞாநேந ப⁴க³வந் மாநுஷாதி³நிஸர்க³த: ।
க்ஷந்துமர்ஹஸி ஸர்வம் மே யத்க்ரு’தம் ந க்ரு’தம் தவ ॥ 81॥
ஸர்வாவஸ்தா²ஸு ஸர்வத்ர ஸர்வகாலேஷு ஸர்வதா² ।
அசலா து ஹரே ப⁴க்திஸ்தேம்ऽக்⁴ரியுகே³ऽஸ்து மே ப்ரபோ⁴ ॥ 82॥
ப்ரீதிஸ்த்வய்யேவ ஸததம் ப⁴வத்வாத்யந்திகீ மம ।
ஸர்வகாமப²லதா³தஸ்த்வயி ப⁴க்திர்த்³ரு’டா⁴ஸ்து மே ॥ 83॥
ஸ்தோத்ரம் கர்துமநந்தஸ்ய க: ஶக்நோதி து மாநவ: ।
ததா²பி வ்யாப்ரு’தம் வாக்யம் க்ஷமஸ்வ நாத² தே நம:॥ 84॥
புருஷோத்தமயோகே³ந நிர்ப⁴யத்வம் ப்ரஜாயதே ।
தவ யோகே³ந புருஷ: புருஷோத்தமதாம் வ்ரஜேத் ॥ 85॥
அத⁴ந்யோ ஜாயதே த⁴ந்யஸ்த்வஸாது: ⁴ ஸாது⁴தாம் வ்ரஜேத் ।
அபா⁴க்³யோ பா⁴க்³யவாந் ஸ்யாச்ச தே ஸ்தவாத் புருஷோத்தம ॥ 86॥

அபி லோகப³ஹிஷ்கார்யா யதி³ தே ஶரணம் க³தா: ।
ஸாது⁴ஶீலா ஹி தே ஸர்வே ஜாயந்தே பங்க்திபாவநா:॥ 87॥
யேஷாம் ஸர்வாதி⁴பே க்ரு’ஷ்ணே ப⁴க்திரவ்யபி⁴சாரிணீ ।
அபி சாண்டா³லகர்மாணஸ்தேऽபி விப்ரோத்தமோத்தமா:॥ 88॥
அபி ஶௌசஸமாசாரா: க்ரு’ஷ்ணே தே ஸங்க³வர்ஜிதா: ।
ஶ்மஶாநவாஸாஸ்தே ஸர்வே ஸர்வகில்பி³ஷஸம்ப்⁴ரு’தா:॥ 89॥
தவ த்⁴யாநபரா யே ச தவ பூஜாபராயணா: ।
தவ ப்ரஸாத³போ⁴க்தாரஸ்தே ஸதா³ விக⁴ஸாஶிந:॥ 90॥
ஆராத்⁴ய ஸததம் த்வாம் ஶ்ரீஹரிம் ஸர்வஸுக²ப்ரத³ம் ।
ப்ராப்ய த்வாம் பரமாத்மாநமேஷ்டவ்யம் நாவஶிஷ்யதே ॥ 91॥
ஸாது⁴பி⁴ஶ்சிந்த்யதே யஶ்ச ஸாத்⁴வீபி:⁴ காம்யதே து ய: ।
பீயதே யோக³மாபந்நைர்ய:ஸ க்ரு’ஷ்ணோऽஸ்து மே ஹ்ரு’தி³॥ 92॥
பா⁴வபுஷ்பை: பூஜயாமி ஶ்ரத்³தா⁴ஞ்ஜலிப்ரதோ³ऽஸ்மி ச ।
ஆத்மாநம் த³க்ஷிணாம் க்ரு’த்வாऽர்பயாமி தே பரேஶ்வர ॥ 93॥
யதா²ஸர்பி: ஶரீரஸ்த²ம் க³வாம் ந குருதே ப³லம் ।
நிர்க³தம் கர்மஸம்யுக்தம் த³த்தம் தாஸாம் ப³லப்ரத³ம் ॥ 94॥
ததா² த்வம் ஹ்ரு’த³யஸ்தோ²ऽபி மாநவாநாம் ப³லாய ந ।
த்வமேவ நிர்க³த:ஸாக்ஷாத்³பூ⁴தோ ப³லாய வித்³யஸே ॥ 95॥
விநாऽऽராத⁴நயா க்ரு’ஷ்ண த்வம் க்ரு’பாவஶகோ³ மம ।
ப்ரத்யக்ஷம் மாநவம் ரூபம் த்³ரு’ஷ்டம் நாராயணாச்யுத ॥ 96॥
ஸதை³வ ஸேவிதம் சாபி தி³வ்யம் ரூபம் ப்ரத³ர்ஶய ।
யத்³யஹம் பாத்ரமஸ்ம்யத்ர க்ரு’பாபாத்ரம் ப⁴வாமி சேத் ॥ 97॥
விப்ரத்வம் மே க³தம் சாபி த்வய்யேவ தத்ஸமர்பிதம் ।
முக்தத்வம் வர்ததே மே சேத் ஸர்வாம்ஶே தவ ப⁴க்திமாந் ॥ 98॥
ஏவம் ஶ்ரீப³த³ரீதே³வி ப்ரார்தி²த: பரமேஶ்வர: ।
க்ரு’பயைவ பூ⁴ஸுராய தி³வ்யம் ரூபமத³ர்ஶயத் ॥ 99॥
அக்ஷரஸ்த²ம் சாऽவதாரைரஸங்க்²யைராப்ரபூரிதம் ।

முக்தைர்முக்தாநிகாபி⁴ஶ்ச ஸேவிதம் கமலாதி³பி:⁴ ॥ 100॥
இதி ஶ்ரீலக்ஷ்மீநாராயணீயஸம்ஹிதாயா: திஷ்யஸந்தாநாத்மகஸ்ய சதுர்த²க²ண்டே³

26-அத்⁴யாயாந்தர்க³தம் நிகாமதே³வாக்²யத்³விஜக்ரு’தம் பா³லக்ரு’ஷ்ணஸ்தோத்ரம்
ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 4। அத்⁴யாய 26/48-100॥

lakShmInArAyaNIyasaMhitA . khaNDa 4. adhyAya 26/48-100..

